
Täŋpäkaŋ Noa täŋo manbiŋam 
ŋode; Noa uwä siwoŋi kuŋat 
täŋkuŋonik. Ämawebe ätu 
päke u bämopiken, Noa-tägän 
kuräki, momini nämo, kuŋat 
täŋkukonik. 



Täŋkaŋ Anutukät kentäŋpäŋ 
kuŋat täŋkukonik. 
Tokŋeŋirän Anututä kome 
kaŋirän wakiwakitä komen 
äma täŋo irit kuŋatkuŋari u 
täŋpän wakinik täŋkuk.



Täŋpän wakinik täŋirän Anututä Noa ŋode 
iwetkuk; Näk komen äma api däpmäŋ 
paoret. Unitäŋo ämik kädettä kome 
       terak tokŋetak unita däpmäŋ
            paorayäŋ. Näk bureni yäyat,
             ämawebe bok kome bok api
                    awähuret.



Ude täŋpayäŋ täro unita gäk päya kehäromi 
kehäromi madäŋpäŋ upäŋ gäpe kubä kaŋ 
tä. Täŋpäŋ gäpe gänaŋ täŋkireki
  täŋkireŋpäŋ täŋkireŋpäŋ kaŋ pe yäk.
          Täŋpäŋ gupiken kukŋi kukŋi
             nämäkpäŋ kaŋ urumäŋpipi.



Täŋpäŋ ŋode kaŋ tä; 
Järapita 140 mita, 
keräpinita 23 mita, 
käroŋinita 13 mita 
ude kaŋ tä.



Ketem mebäri mebäri in 
ba barak tom unitä nak 
täkaŋ u kämi nakta 
yäpmäŋpäŋ gäpe gänaŋ 
            pewi ärowut yäk. 



Täŋpäŋ tom mebäri mebäri kudup yarä-yarä, ämani 
webeni gäkken äbäŋirä gäpe gänaŋ kaŋ yepmaŋ. 



Barak mebäri mebäri, tom mebäri mebäri, gämok   
mebäri mebäri ba gwakgwak mebäri mebäri u 
           yarä-yarä gäkkät bok nämo paotneŋta äroŋpäŋ 
                 kaŋ irut.



Gäpe gänaŋ ärowayäŋä tom  
   nakta nämo yäjiwärani 
    mebäri mebäri ämani 
      7, webeni 7 ude 
             kaŋ yäpmäŋ 
                äro. 



Ba tom nämo nakta yäjiwärani 
mebäri mebäri ämani yarä 
 webeni yarä kaŋ 
        yäpmäŋ äro.



Täŋirän Noa 
ume tokŋeŋkuko 
u irepmitta 
webeni nanakiye ba 
äbekiye kudup 
yäŋ-yäkŋat yäpmäŋ gäpe 
gänaŋ äroŋ moreŋkuŋ.



Noa täŋo 
obaŋ 600 
unitäŋo komepak 
yarä kepma 17 kadäni 
uken gwägu pähap kome 
gänaŋ naniktä ume dapuri 
uken bäräŋeŋ ahäŋirä kunum 
gänaŋ nanik iwän pähap taŋkuk.



Taŋ yäpmäŋ kuŋtäyon kepma 
bipani 40 ude täreŋkuk. 



Bureni, kome terak ume umuri 
pähap tokŋeŋirän gäpetä gwägu 
terak kuŋ abäŋ täŋkuk.



Gwägu uwä kome terak bumta tokŋeŋpäŋ pom käroŋi 
käroŋi kuduptagän umetä uwäk täŋkuk. Yarägän nämo 
paotkuŋ. Nämo, imaka mänit yäpmäk-yäpmäk ikek 
kuduptagän-inik kome terak kuŋarani u paotkuŋ.



Täŋpäkaŋ Anututä Noakät tom ägwäri 
ba towiwani päke ukät gäpe gänaŋ 
itkuŋo unita kudup nadäŋ yämiŋkuk. 
Nadäŋ yämiŋpäŋ mänit pähap iniŋ 
kireŋpewän piäŋirän gwägu pähap 
                          äpuk.



Täŋpäkaŋ Noatä kome 
terak ume itak ba nämo 
itak yäŋ kaŋpäŋ nadäkta 
känaräm kubä tewän 
kuŋkuk.



Ätukät itpäŋä komepak yarä unitäŋo kepma 27 
täŋirän okä kudup kawuktaŋ moreŋpäŋ patkuk. 
Kometä ude kawuk taŋirän Anututä 
           Noa iwetkuk; Gäk, webeka ba 
                          nanakaye äbekaye 
                             gäpe gänaŋ naniktä 
                                  yäman aput.



Äpäŋ moreŋpäŋä 
Noatä Yawe iniŋ 
oretta mobä bukä 
kubä täŋpäŋ tom 
ba barak nakta 
nämo yäjiwärani 
kudup ukät nanik 
ätu yäpmäŋpäŋ ijiŋ 
imiŋkuk.



Anututä ude 
yäŋpäŋ äneŋi kubä 
ŋode yäwetgän 
täŋkuk; Näk inkät 
imaka kuŋat-kuŋat 
ikek kuduptagän inkät 
bok it täkaŋ, ba imaka 

kuduptagän kami
          ahäkta yäwanikät bok, 
        topmäk-topmäk täyat 
      unitäŋo kudän ŋode; 
    Näkŋo gämok wära 
  kudän gubam terak 
peyat. 



Peyat u kaŋkaŋ 
topmäk-topmäk 
komekät täŋkuro 
unita kaŋ juku 
piwut.



Näkä täŋpewa 
gubam gwägätpäŋ 
gämok wära 
ahäŋirän näkä inkät 
ba imaka irit 
kuŋat-kuŋat ikek mebäri 
mebäri ukät 

topmäk-topmäk      
             täŋkuro u api nadäwet.  
           Nadäŋira ume putputtä 
         kome terak imaka irit 
       ikek kudup wari nämo api  
     däpek. 



Täŋpäŋ Anututä 
Noakät nanakiye man yeri nikek 
ŋode yäwetkuk; In nanak 
weŋbäyak täŋirä kome kaŋ 
tokŋewän. Noa nanakiye gäpe 
gänaŋ naniktä äpuŋo 
unitäŋo wäpi Siem, 
         Ham, Jafet. 



Täŋkaŋ Ham uwä 
Kenan täŋo nani. Noa nanakiye 
yaräkubä uken naniktä komen 
äma äbori äbori ahäŋ patpat 
täŋpäŋ komeni komeni it 
yäpmäŋ kuŋkuŋ.



Anututä komen 
     ämawebeta nadäŋ 
  yämik-inikinik täŋkuko unita nanaki tepi   
     kubägän u tewän äpuk. Ude täŋkuko  
         unita ämatä u nadäŋ imiŋpäŋ   
   kuŋatnayäŋ täkaŋ uwä paot-inik nämo  
       api täneŋ. Nämo, u irit kehäromi 
                  apikaŋ-ahäneŋ.



Rom 3:23 Nämoinik, ämawebe nin kuduptagän momi 
täŋpani unita Anutu peŋyäŋek mähemi ukät kunum gänaŋ 

bok itnaŋi nämo.

Rom 6:23 Eruk, unita äneŋi ŋode nadäwut; Momitä epän 
ämaniyeta gwäki yämik täyak uwä kumäŋ-kumäŋ 

tärek-täreki nämo. Täŋpäkaŋ Anututä iron kowatani 
nämo täŋ nimik täyak uwä Ekäninin Jesu Kristo terak irit 

kehäromi tärek-täreki nämo u.

Hibru 9:27 Täŋpäkaŋ ämawebe kuduptagän kadäni 
kubägän kumäkta yäwani. Kumäŋpäŋä täktäki yäpmäŋ 

danik-danik käbeyä-ken api äroneŋ.



Efesus 2:8,9 Unita ŋode yäwa; Nadäkinik terak Anutu 
täŋo bänep iron unitägän waki keri-ken nanikpäŋ 

tämagutkuk. U intä imaka kubä täŋirä kaŋpäŋ unita nämo 
tämagutkuk. Nämo, iniken bänep ironta yäŋpäŋ jop 

tämagutkuk. Unita äma kubätä iniken wäpi biŋam täga 
yäpmäŋ akunaŋi nämo. U imata, intä piä täŋirä unita 

yäŋpäŋ nämo tämagutkuk.

Rom 10:9,10 Bureni, mejintä Jesu u Ekäninin yäŋ 
yäŋahäŋit, bänepjintä Anututä Jesu kumbani-ken nanik 
yäpmäŋ akuŋkuko unita nadäkinik täŋ imiŋirä Anututä ini 

api tämagurek. U imata, bänepnintä Jesuta nadäkinik 
täŋitna Anututä siwoŋi ämawebe yäŋ yäŋtäreŋ nimik 
täyak, ba menintä nadäkiniknin u yäŋahäŋitna inita 

biŋam nimagut täyak.



Jon 3:16,17 Anututä komen ämawebeta nadäŋ 
yämik-inikinik täŋkuko unita nanaki tepi kubägän u tewän 

äpuk. Ude täŋkuko unita ämatä u nadäŋ imiŋpäŋ 
kuŋatnayäŋ täkaŋ uwä paot-inik nämo api täneŋ. Nämo, u 
irit kehäromi api kaŋ-ahäneŋ. Anutu uwä Nanakna komen 

ämawebe manken kaŋ yepmaŋpän yäŋpäŋ nämo tewän 
äpuk. Nämo, u komen ämawebe yäpän tägakta yäŋpäŋ 

nanaki kubägän-inik uwä iniŋ kireŋkuk.



1 Jon 5:11-13 Täŋkaŋ man bureni uwä ŋode; Anututä irit 
kehäromita biŋam nipmaŋpän itkamäŋ. Täŋpäkaŋ irit 
kehäromi unitäŋo mähemi u Nanaki ubayäŋ. Ämawebe 

Nanaki-kät kwasikotpäŋ kuŋat täkaŋ uwä irit kehäromita 
biŋam täk täkaŋ. Täŋ, ämawebe Nanaki-kät nämo 

kwasikotpäŋ kuŋat täkaŋ uwä irit kehäromita biŋam 
nämo täk täkaŋ. Nämoinik! Ämawebe Anutu täŋo 

Nanakita nadäkinik täk täkaŋ, inta man kudän ŋo mebäri 
ŋodeta kudän täŋpäŋ tamitat; Inä irit kehäromita biŋam 

täkamäŋ yäŋ nadäwut yäŋpäŋ manbiŋam ŋo 
kudän täŋpäŋ tamitat.

